
 )د فلسطین د رفحې )رفح( په ښار کې د مهاجرینو پنډغالی او د اسراییلو وحشیانه بمبار.( 

 ( ۴، مشروط پر اطاعت دي )اوسیدلد فلسطین په موعوده ځمکه کې 

 سزاګانې  او سراییلو د پاچاهانو پیل، سرغړونېد ا

کنعان پر ځمکه د اسراییلو وروستنی قاضي او حاکم سموییل نومیده چې وروسته له ده څخه د اسراییلو د پاچاهانو لړۍ  د  
نو خپل دوه زامن )یوییل او ابیاه( یې د اسراییلو لپاره د قاضیانو )حاکمانو( په   کیږي، کله چې سموییل نبي زوړ شو پیل

توګه وټاکل خو له دوی څخه اسراییل راضي نه وو، هغوی د خپل پلار په څېر چارې نه ترسره کولې، له خلکو یې  
ته وویل چې زموږ لپاره   رشوتونه اخیستل او په قضاوت کې یې عدالت نه کاوه. هغه وو چې اسراییلي مشرانو سموییل

سموییل د اسراییلو د دغې غوښتنې له امله ډېر  د نورو قومونو په څېر یو پاچا وټاکه چې پر موږ باندې حکومت وکړي. 
د غوښتنې سره سمې  خواشینی شو او یهوه خدای ته یې شکایت وکړ:»یهوه خدای د سموییل په ځواب کې وویل: د دوی 

ې  له هغې مودې چځکه چې دوی ما نه مني او تا هم نه مني. دوی نه غواړي چې زه د دوی پاچا وم،  کړنې ترسره کړه 
اوس یې له تا سره هم هماغه    زه پرېښودم، په نورو خدایانو پسې ولاړل،دلاسه یې  دوی مې له مصر څخه بهر کړل، سم

)د سموییل لومړی چلند کړی دی، څه چې غواړي هغه وکړه خو دوی خبر کړه چې د پاچا درلودل څه ډول پایلې لري.«  
 پورې( ۹تر۸/۷کتاب:

شویو  وسموییل د یهوه خدای په وینا شایول نومی اسراییلی، په داسې حال کې د پاچا په توګه وګوماره چې د خپلو ورک
 پاچاهۍ واوښت.   ر د موندلو پر ځای پخرونو په لټون پسې وتلی ؤ چې د خرونو 

یهوه خدای یوه ورځ وړاندې سموییل ته وویلي وو چې :»سبا دا مهال د بنیامین له سیمې یو کس درلېږم، هغه زما د قوم  
ځکه چې ما د اسراییلو   و د فلسطینیانو له منګولو وژغوريکړه، هغه به تاسد لارښود په نوم یې په غوړیو غوړ )تدهین(  

 ( ۹/۱۶کتاب: هماغه)زارۍ او غوښتنې اوریدلې دي.« 
، اوس د بشپړ  ېد هغه پر قوم سلطنت وکړسموییل شایول ته وویل:»زه یهوه خدای رالېږلی یم چې تا مسح کړم تر څو 

ځکه چې کله مې د اسراییلو قوم   الیقو )عمالیق( قوم ته سزا ورکومغام ته پام وکړه، هغه وایي: زه د عمیځواکمن خدای پ

اوس ولاړ شه عمالیق ټول ووژنه، پر  ، 1د دوی له ځمکې تېر شو  .له مصر څخه بهر راوستلو، هغوی اجازه رانه کړه 
خرونه یې ټول له  رودونکي ماشومان، غواګانې، مېږې، اوښان او هغوی رحم مه کوه، بلکې سړي، ښځې او شیدې 

... شایول د عمالیقو قوم ته ماتي ورکړه... د عمالیق پاچا )اجاج( یې ژوندی ونیو او د هغه ټول قوم یې له  منځه یوسه
 منځه یوړ. 

شایول او عسکرو یې د یهوه خدای د امر پر خلاف ]د عمالیقو[ پاچا اجاج، تر ټولو ښې غواګانې، مېږې او څاربه وري  
ارزښته وو هغه یې له منځه یوړل. له  ژوندي وساتل، هغوی هر هغه څه چې ارزښت یې درلود ونه وژل خو څه چې بې 

ځکه چې زما له امر    م چې شایول مې پاچاهۍ ته غوره کړخواشینی او پېښمان یدې امله یهوه خدای سموییل ته وویل: 
 یې سرغړونه کړي ده.

کله چې سموییل دا واوریدل ډېر اغېزمن شو او ټوله شپه یې د خدای پر وړاندې زارۍ وکړې. سموییل سهار وختي 
څخه وویل: د   روغبړ  پاڅید او د شایول پر لور وخوځید چې شایول ومومي... سموییل شایول وموند، شایول وروسته له 

 بع او د غواګانو آوازونه چې اورم دا څه دي؟ یهوه خدای امر مې پلی کړ. سموییل وویل: دا د مېږو بع 
څربې مېږې او غواګانې له عمالقیو نیولي او ژوندۍ یې ساتلي چې یهوه   کسانو مزي اوشایول په ځواب کې وویل: زما 

 خدای ته یې قرباني کړي او هغه نورې یې له منځه وړي دي. 
 سموییل شایول ته وویل: غوږ شه! هغه څه چې پرون شپه یهوه خدای ماته وویل تا ته ووایم.

 شایول وویل: یهوه خدای څه ویلي دي؟ 
ورکی او کوچنی کس وې، یهوه خدای، ته د اسراییلو د پاچا په توګه غوره کړې، هغه  سموییل وویل:کله چې ته یو نوم

نو ولې دې د یهوه خدای کلام ته اطاعت ونه کړ، د هغوی څاروي دې په   کارو عمالیقو بېخ وباسې ې د ګناه ته ولېږلې چ

 غنیمت واخیستل، د یهوه خدای د غوښتنې پر خلاف کار دې وکړ. 

شایول وویل: ما د یهوه خدای اطاعت کړی دی، څه یې چې ما ته ویلي وو، تر سره مې کړل، د عمالیق پاچا اجاج مې  

راوستلی او نور مې وژلي دي. عسکرو ښې او څربې غواګانې او مېږې له ځان سره راوستلي دي چې په )جلجال( کې  

 یې د یهوه خدای لپاره قرباني کړي.  

وي او پرې راضي دی، که د هغه امر چې څوک اطاعت وکړي؟ اطاعت ښه  ل: آیا یهوه خدای قربانۍ خوښسموییل ووی

نااطاعتي  دی که قرباني؟ که تا د هغه اطاعت کړی وای نو هغه به راضي ؤ، له دې چې څاربه پسونه ورته قرباني کړې.  

پرستۍ په څېر. دا چې د یهوه خدای کلام ته دې پام نه دی کړی، هغه  سري د بتد جادوګرۍ د ګناه په څېر ده او خپل 

 پورې( ۲۳تر ۱/ ۱۵کتاب: هماغه )  تا د پاچاهۍ له مقام څخه ګوښه کوي.«

 د عمالیق پاچا چې شایول ژوندی ساتلی ؤ، سموییل نبي هغه راوغوښت او د ده په امر ټوټې، ټوټې کړای شو. 
شایول له شاوخوا قومونو سره په جګړو لګیا ؤ چې له فلسطینیانو سره په یوه جګړه د ده کسان سختې وېرې واخیستل  

 وړاندې د قرباني مراسم په خپل لاس    او له جګړې پرته وتښتیدل، شایول پاچا د ډېرې بیړې او وېرې څخه یهوه خدای ته
د قربانۍ مراسم یوازې د کاهنانو کار ؤ، نه  رغړونه او ګناه ګڼل کیده، کړل چې دا د ده لپاره د یهوه خدای له اوامرو س

مورال یې له لاسه ورکړ،    نو  لې»اسراییلو د خپل دښمن پر لوی لښکر باندې سترګې ولګیدیا بل چا، کله چې    د پاچا 
، څاګانو، ژورو کندو او د لویو تیږو په منځ کې پټ کړي، یو شمېر یې د اردن له  چې ځانونه په سوړو کوښښ یې وکړ

 ورسره کسان یې له وېرې لړزیدل.   اوشو    وتل د جاد او جلعاد سیمې ته وتښتیدل خو شایول په جلجال کې پاتېسینده پورې 
سموییل شایول ته ویلي وو چې وروسته له اوو ورځو به له ده سره یو ځای کیږي خو د هغه د راتلو کوم خبر نه ؤ او د  

نو شایول پرېکړه وکړه چې د یهوه خدای پر وړاندې د سلامتۍ    ورو د جګړې له ډګره ځانونه ایستلشایول عسکرو ورو،  

 
  اخیستونکي چې سلګونه کلونه پخوانۍ خدای دی، داسې غچ اخیستونکی  غچکښ اوراییلو خدای یهوه ډېر کېنه : د اس 1

یهوه په خپلو لسو   و او څلورو نسلو پورې سزا ورکوي،کینه له ځان سره ساتي، یهوه خپلو مخالفیو ته د دوی تر در
حکمونو کې وایي:»څوک چې له ما سره دښمني وکړي، زه هغو او د هغوی ځوځات ته تر درېم او څلورم نسل پورې 

 کوم.« رسزا و
توب په  د کوچيکلونو یې زیاته موده د سینا په دښته کې    (څلوېښتو) هغه مهال چې اسراییل له مصر راوتلي وو، له  

کاله د کنعان پر ځمکه د قاضیانو په نوم د حاکمانو دوره وه چې په دې   (څلور سوه پنځوس) تېره کړي وه. حالت کې 
  په دې حساب د عمالیقو قوم شپږم یا توګه د شایول تر پاچاهۍ پورې نږدې پنځه شپږسوه کلونو تېر شوي دي چې  

له بې ګناه عمالیقوغچ اخلي، داسې چې شایول پاچا ته امر کوي: د واو م نسل ته رسیدلی ؤ خو یهوه خدای بیا هم 
ه ده، که په غور سره محاسبه شي شوني  دا یوه سرسري محاسب، یوسه! ه رودونکي ماشومان هم له منځعمالیقو شیدې

 ده چې له دې به هم ډېر کلونو تېر شوي وي. 

او   پای کې سموییل راورسید  په  په خپله ترسره کړي. هغه وو چې د قربانۍ د مراسیمو  او سوزونکي قربانۍ مراسم 
 خو سموییل هغه ته وویل: دا څه ډول کار ؤ چې تا وکړ؟   ې شوکمخورشایول یې ښه راغلاست ته 

او ته هم په وخت نه راغلې او فلسطینیان   اوباسيونه کله مې چې ولیدل زما عسکر ورو، ورو ځان شایول ځواب ورکړ: 
  پر موږ برید کولی شي،   نو له ځان سره مې وویل چې فلسطینیان هر وخت )مخماس( کې د جګړې لپاره چمتو دي هم په 

 ول شوي قربانۍ وړاندې کړم. ځمرسته وغواړم، اړ شوم په خپله سوما د دې وخت نه درلود چې له یهوه خدای څخه 
که اطاعت  ه دې سرغړونه کړي ده.امرځکه چې د یهوه خدای له  احمقانه کار دې کړی دی : سموییل شایول ته وویل

له دې وروسته  درکوله چې تا او ستا نسل د تل لپاره پر اسراییلو سلطنت کړی وای،  اجازهدې کړی وای، یهوه خدای 
 هماغه )یهوه خدای به داسې څوک پاچا کړي چې د ده خوښ او د خپل قوم لارښود یې شي.«    ستا پاچاهي دوام نه کوي،

 پورې( ۱۴تر ۶/ ۱۳کتاب:

یهوه خدای د شایول پاچا پر ځای داؤد د اسراییلو د پاچاهۍ لپاره غوره کړ او »د یهوه خدای روح پرې نازل شو چې له  
د داؤد ټاکل داسې نه وو چې په یوه ورځ شایول له پاچاهې لرې او داؤد یې    2«.هغې ورځې وروسته له ده سره مل ؤ

په دربار کې د    پاچا ټاکنه ډېر کلونه وروسته پلي شوه، داؤد لومړی د شایول هخدای دغ پر ځای پاچا شي، بلکې د یهوه
پلید روح پرې نازل    )چې یهوه خدای  کړیده  روحي ناروغۍ له املهخپلې    په توګه ځای پیدا کړ چې شایول د  غږونکيساز

نوموړی وروسته د لښکر قوماندان وټاکل شو او شایول خپله لور هم  .داؤد د چنګ پر غږولو هغه روغاوه او کړی ؤ(
اژه او د اسراییلو عسکر له جګړې راستانه شول، د  وو  (جلیاتد فلسطینیانو قوماندان )ورکړه، هغه مهال چې »داؤد  

کې  روتلي وې، په داسې حال   لپارهشایول پاچا د ښه راغلاست   لارې په اوږدو کې د اسراییلو له ښارونو څخه ښځې د
له هغې ورځې    3وژلي.«   ګونو زرهي خو داؤد په لس شایول زرګونه کسان وژلچې   هچې نڅیدلې او دا سندره یې ویل

نیسي، شایول څو ځلې هڅه وکړه هغه   پاچاهۍ ترې ونه  له داؤد سره مخالف شو، فکر یې کاوه چې  وروسته شایول 
 نو هغه وویل:  له منځه یوسي، ل داؤد د فلسطینیانو په لاس شایول غوښتووژني، 

دي... داؤد د شایول له دا ډول غوښتنې څخه    4د تناسل الې یانو  »زما د لور مهر یوازې د سلو تنو وژل شویو فلسطین
دوو سوو وژل شویو  د  او  هغه له خپلو کسانو سره ولاړ  ،هغې چې ټاکلې وخت یې راورسیږيله خوشاله شو او وړاندې 

 پورې(۲۷تر۱۸/۲۵  کتاب: هماغه  )یې شایول ته راوړل. شایول خپله لور )میکال( ورکړه.«    غوڅ شوي )...( فلسطینیانو  
شایول یو ځل بیا د داؤد د وژلو هڅه وکړه خو داؤد د خپلې ښځې میکال پر مرسته د فلسطینیانو سیمې ته وتښتید چې په  

او پوروړي کسان پرې راټول شول چې شمېر   ي وریدلځناراضه،  ځای شول او ټوللوان ورسره یو خپهغه ځای کې خپل 
 یې څلورو سوو کسانو ته ورسید.  

او زامن یې له فلسطینیانو سره په جګړه کې ووژل شول وایی    پاچا   دا مهال چې داؤد په فلسطین کې ؤ، ها خوا شایول
وړاندې له هغې چې د دغو کفارو په لاس ورشم او   :چې کله چې شایول سخت ټپي ؤ نو »شایول خپل ساتونکي ته وویل

نو شایول په خپله توره   کس وډار شو او دا کار یې ونه کړ ته ما په خپله توره ووژنه. خو هغه ،ووژل شم ناوړه ډولپه 
 ( ۵-۳۱/۴کتاب: هماغه )باندې ځان واچاوه او مړ شو.« 
له امله بیا له هغوی سره د مشورې کولو  او د سرغړونو او د روحونو د حاضرولو څخه»د شایول مرګ د یهوه خدای 

هغه له یهوه خدای هدایت ونه غوښت او یهوه هم هغه له منځه یوړ او پاچاهي یې داؤد د یسی زوی ته    ،رامنځ ته شو

 ( ۱۴- ۱۰/۱۳)د تاریخونو لومړی کتاب:ورکړه.« 

د اسراییلو خدای چې ډېرې کړنې یې د انسان په څېر دي، لومړی یې سموییل نبي ته وویل چې شایول یې پاچاهۍ ته  

، بله  سرچپه عملي شوه « خو د یهوه خدای دا ډول وړاندوینه د فلسطینیانو له منګولو وژغوريتاسو به »غوره کړې چې 

انسان غوندېدا چې یهوه خدای په خپله پرېکړ پاچا کړی ؤ، د   پېښماني څرګندوي   پرېکړه   خپله په  ،  ه چې شایول یې 

 « .پاچاهۍ ته غوره کړ خواشینی او پېښمان یم چې شایول مېوایي:»

چې له امله یې باید وژل شوی وای، هغه د عمالیقو له پاچا سره لږ انساني  لویه ګناه نه وه کړي داسې څه  پاچا  شایول  

چې   او هغه څاروي خدای لپاره قرباني وړاندې کړې وهپه خپل لاس د یهوه  تون کې یېچلند کړی ؤ او د کاهن په نه ش

 ای ته یې د قربانې لپاره ساتلي وو، نه د شخصي ګټې لپاره. یهوه خدراوستلي وو،  د شایول لښکر له عمالیقو

 
 . ۱۶/۱۳: د سموییل لومړی کتاب:2
 پورې. ۸تر۱۸/۶: د سموییل لومړی کتاب:3
 ختنه پوستکي مانا لري. ارینه د تناسلي الې د غوڅ شوي یا چې د نپه فارسي ژباړه کې )قلفه( لیکل شوي  :4

 4تر 4 له :د پاڼو شمیره
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 
 
 
 

هغه اړ ؤ چې د خپل بري په هکله مالومات ترلاسه  شایول پاچا د مړیو د روح د حاضرولو په اړه هم ملامت نه ؤ،  
خپل ځواکونه چمتو کړل، شایول پاچا هم تر خپلې قوماندې    ته فلسطینیانو له اسراییلو سره جګړې هغه مهال چېکړی، 

له یهوه خدای   او  په وېره کې شو د فلسطینیانو لوی پوځ ولید نو سخت کله چې هغهکر چمتو کړ خو ښلاندې د اسراییلو ل
 : ځواب ورنه کړ ډول یهوه خدای هېڅ  د جګړې په هکله مالومات وغوښتل خود فلسطینیانو سره یې څخه 

له یهوه خدای یې پوښتنه    او  »کله چې د شایول سترګې د فلسطینیانو پر لوی لښکر ولګیدې، نو سختې وېرې واخیست
په وسیله او نه هم د انبیاوو په خوله.«  ( 5د )اوریم وکړه چې څه وکړی. خو یهوه خدای نه په خوب کې ځواب ورکړ، نه 

 ( ۶- ۲۸/۵یل لومړی کتاب:)د سموی
 .کل ورته څرګند کړيهغه وو چې شایو اړل شو د سموییل نبي روح د یوې جادوګرې ښځې لخوا حاضر او خپل مش

شایول ته د پلمې په لټه    کس ؤ(  دریځه سختچې هغه هم د خپل خدای په څېر  )نبي  د اسراییلو خدای یهوه او سموییل   

چارواکو  وه خدای، د اسراییلو نورو زورورومحکوم او وواژه، په داسې حال کې چې یهکې وو، شایول یې په نه خبره 

په اړه به یې په راتلونکې لیکنو کې چې  .کبیره ګناهونو په کولو سره یې بښلي دي پسېد پرله ته سزا نه ده ورکړي او 

 مالومات وړاندې شي.

 

 
 )پر رفح باندې د اسراییلو بمبارۍ(

 

 ل. ل۱۷/۳/۱۴۰۳ه:نېټ

 نور بیا 

 

 

   اڅړ نوري لیکني په دی لینک کې ولولۍ. محمد انور د ښاغلی 

 
 : اوریم او تمیم دوه څیزونه وو چې د یهوه خدای غوښتنې پر مالومیدلې، چې د کاهنانو له خوا کاریدل. 5

